
ГАЗРЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 

1 дүгээр зүйл.Газрын тухай хуульд доор дурдсан агуулгатай 52.14 дэх хэсэг нэмсүгэй:
“52.14.Бэлчээрийн газраас улсын тусгай хэрэгцээнд авах, эсхүл газрын нэгдмэл сангийн өөр ангилалд шилжүүлэх тохиолдолд тухайн аймаг, нийслэлийн иргэдийн Төлөөлөгчдийн Хурлын саналыг авсны үндсэн дээр Засгийн газрын хуралдаанаар хэлэлцүүлэн шийдвэрлүүлнэ.”
2 дугаар зүйл.Газрын тухай хуулийн 52 дугаар зүйлийн 52.9 дэх хэсгийн “ашиглах” гэсний дараа “сумын отрын нөөц нутаг, түүний заагийг сумын иргэдийн Төлөөлөгчдийн Хурал” гэж нэмсүгэй.
3 дугаар зүйл.Газрын тухай хуулийн 52 дугаар зүйлийн 52.7 дахь хэсгийг доор дурдсанаар өөрчлөн найруулсугай:
“52.7.Өвөлжөө, хаваржааны газарт байрлах гэр, сууцны болон малын хашаа, саравчны доорх газрыг Монгол Улсын иргэн хот айлаар дундаа хамтран, эсхүл малчин өрх дангаар эзэмшиж болно. Газар эзэмших малчин өрхийн гишүүд нь Монгол Улсын иргэн байх ба нэг малчин өрхөд эзэмшүүлэх гэр, сууцны болон малын хашаа, саравчны доорх газрын хэмжээ нь энэ хуулийн 29.1-д зааснаас хэтрэхгүй байна.”
4 дүгээр зүйл.Газрын тухай хуулийн 29 дүгээр зүйлийн 29.2 дахь хэсгийн “29.1-д” гэснийг “29.1, 52.7-д” гэж өөрчилсүгэй.
5 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

МАЛЧНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 

1 дүгээр зүйл.Малчны тухай хуулийн 4 дүгээр зүйлийн 4.2.4 дэх заалтын “орон сууцны” гэсний өмнө “нар, салхины эрчим хүч ашиглахад болон гэр,” гэж, мөн зүйлийн 4.2.5 дахь заалтын “малчнаар” гэсний өмнө “малчдын саналыг үндэслэн зургаан настай хүүхдийг эцэг, эхийн асрамжаас нь хөндийрүүлэхгүйгээр зайнаас сургах сургалтад хамруулах,” гэж, 10 дугаар зүйлийн 10.1.3 дахь заалт, 13 дугаар зүйлийн 13.7 дахь хэсгийн “хоршоо,” гэсний дараа “дундын хоршоо,” гэж тус  тус нэмсүгэй. 
2 дугаар зүйл.Малчны тухай хуулийн 3 дугаар зүйлийн 3.1.2 дахь заалтыг доор дурдсанаар өөрчлөн найруулсугай:
	“3.1.2.”мал аж ахуйн үйлдвэрлэл” гэж Хөдөө аж ахуйн тухай хуулийн 4.1.2-т заасныг;”.
3 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

ТАРИАЛАНГИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 

	1 дүгээр зүйл.Тариалангийн тухай хуульд доор дурдсан агуулгатай хэсэг, заалт нэмсүгэй:

	1/16 дугаар зүйлийн 16.4 дэх хэсэг:
”16.4.Энэ хуулийн 16.1-д заасан тариалангийн үйлдвэрлэлд холбогдох стандарт, техникийн зохицуулалтыг дагаж мөрдөнө.”

	2/3 дугаар зүйлийн 3.1 7, 3.1.8 дахь заалт:
3.1.7.“эрчимжсэн мал аж ахуй” гэж Хөдөө аж ахуйн тухай хуулийн 4.1.5-д заасныг;
3.1.8.“агро-ойн аж ахуй” гэж Хөдөө аж ахуйн тухай хуулийн 4.1.9-д заасныг.”
	2 дугаар зүйл.Тариалангийн тухай хуулийн дараах зүйл, хэсэг, заалтыг доор дурдсанаар өөрчлөн найруулсугай:
1/12 дугаар зүйл:
“12 дугаар зүйл.Агро-ойн аж ахуйн газар
12.1.Агро-ойн аж ахуйн газарт мод, сөөг тариалалтыг тариалангийн, эсхүл мал аж ахуйн, эсхүл тариалан болон мал аж ахуйн үйлдвэрлэлтэй зориудаар хослуулан  эрхэлж байгаа газар хамаарна.
12.2.Тариалан эрхлэгч агро-ойн аж ахуйг өөрийн тариалангийн газарт эрхэлж болно.
12.3.Агро-ойн аж ахуйд жимс, жимсгэний аж ахуй болон тариалангийн газрын хөрсийг салхины элэгдэл, эвдрэлээс хамгаалах зорилгоор байгуулсан тариалангийн ойн зурвас хамаарна.”
	2/21 дүгээр зүйлийн 21.1, 21.2, 21.3 дахь хэсэг:
“21.1.Хөдөө аж ахуйн тухай хуулийн 12.1-т заасан дунд хугацааны Хөгжлийн зорилтот хөтөлбөрт тариалангийн үйлдвэрлэлийг хөгжүүлэх дунд хугацааны  төлөвлөлтийг тусган хэрэгжүүлнэ.
21.2.Аймаг, нийслэлийн Засаг дарга тухайн жилийн тариалангийн үйлдвэрлэлийн төлөвлөгөөг Хөдөө аж ахуйн тухай хуулийн 12.4-т заасан  төлөвлөгөөнд тусгаж, сум, дүүрэг бүрээр хэрэгжилтийг зохион байгуулна.
            21.3.Энэ хуулийн 21.2-т заасан төлөвлөгөөний хэрэгжилтийн явц, үр дүнг Хөдөө аж ахуйн тухай хуулийн 12.5-т заасны дагуу тайлагнана.”
3/22 дугаар зүйлийн 22.1 дэх хэсэг:
“22.1.Хүн амыг дотоодод тариалсан төмс, хүнсний ногоо, жимс, жимсгэнээр хангах арга хэмжээг энэ хуулийн 21.1-т заасан хөтөлбөрт тусган хэрэгжүүлнэ.”
4/6 дугаар зүйлийн 6.2.6 дахь заалт: 
“6.2.6.агро-ойн аж ахуйн газар;”
	5/25 дугаар зүйлийн 25.1.3 дахь заалт:

		“25.1.3.агро-ойн аж ахуй эрхлэх;”

	3 дугаар зүйл.Тариалангийн тухай хуулийн 3 дугаар зүйлийн 3.1.7 дахь заалт, 21 дүгээр зүйлийн 21.1, 21.2, 21.3 дахь хэсэг, 22 дугаар зүйлийн 22.1 дэх хэсгийг тус тус доор дурдсанаар өөрчлөн найруулсугай:

4 дүгээр зүйл.Тариалангийн тухай хуулийн 5 дугаар зүйлийн гарчиг, мөн зүйлийн 5.1, 5.3, 5.5, 18 дугаар зүйлийн 18.4 дэх хэсгийн “атар” гэснийг “бэлчээр, хадлангийн” гэж,  15 дугаар зүйлийн 15.1, 15.4, 15.5 дахь хэсгийн “тариалангийн” гэсний дараа “болон эрчимжсэн мал аж ахуйн” гэж, мөн зүйлийн 15.3 дахь хэсгийн “тариалангийн асуудал хариуцсан мэргэжилтний” гэсний “хөдөө аж ахуйн тасгийн” гэж, мөн зүйлийн 15.7 дахь хэсгийн “,атар” гэснийг “болон бэлчээр, хадлангийн” гэж, 17 дугаар зүйлийн 17.4 дэх хэсгийн “засаг захиргааны нэгжээр” гэснийг “засаг захиргаа, нутаг дэвсгэрийн нэгжээр” гэж, мөн зүйлийн 17.5 дахь хэсгийн “тусгайлсан бэлчээрт эрхэлнэ.” гэснийг “эрхлэхдээ тариалангийн газрын ашиглагдахгүй байгаа талбайг таримал бэлчээрээр, эсхүл малын тэжээлийн ургамал тариалж ашиглана.” гэж тус тус  өөрчилсүгэй. 
5 дугаар зүйл.Тариалангийн тухай хуулийн 17 дугаар зүйлийн 17.5 дахь хэсгийн “суурин болон хагас суурин” гэснийг хассугай.
6 дугаар зүйл.Тариалангийн тухай хуулийн 3 дугаар зүйлийн 3.1.3 дахь заалтыг хүчингүй болсонд тооцсугай.
7 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

МОНГОЛ УЛСЫН ЗАСАГ ЗАХИРГАА, НУТАГ ДЭВСГЭРИЙН НЭГЖ, 
ТҮҮНИЙ УДИРДЛАГЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ 

1 дүгээр зүйл.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд доор дурдсан агуулгатай дараах заалт нэмсүгэй:
1/35 дугаар зүйлийн 35.1.18 дахь заалт:
		“35.1.18.Хөдөө аж ахуйн тухай хуулийн 12.4-т заасан Хөгжлийн зорилтот хөтөлбөрийг хэрэгжүүлэх төлөвлөгөөг батлах;”

2/60 дугаар зүйлийн 60.1.21, 60.1.22 дахь заалт:
“60.1.21.Хөдөө аж ахуйн тухай хуулийн 12.4-т заасан төлөвлөгөөний хэрэгжилтийг зохион байгуулах, тайлагнах; 
[bookmark: _Hlk201156985]60.1.22.Хөдөө аж ахуйн тухай хуулийн 7 дугаар зүйлд заасан хөдөө аж ахуйг төрөлжүүлэн хөгжүүлэх, орон нутгийн хөгжлийн бодлогын уялдааг хангах зэрэг арга хэмжээний хэрэгжилтийг зохион байгуулах;”
3/63 дугаар зүйлийн 63.1.15, 63.1.16 дахь заалт:
“63.1.15.Хөдөө аж ахуйн тухай хуулийн 12.4-т заасан төлөвлөгөөний хэрэгжилтийг зохион байгуулах, тайлагнах; 
63.1.16.Хөдөө аж ахуйн тухай хуулийн 7 дугаар зүйлд заасан хөдөө аж ахуйг төрөлжүүлэн хөгжүүлэх, орон нутгийн хөгжлийн бодлогын уялдааг хангах зэрэг арга хэмжээний хэрэгжилтийг зохион байгуулах;”
2 дугаар зүйл.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 21 дүгээр зүйлийн 21.1.7 дахь заалтын “хөтөлбөр” гэсний дараа “төлөвлөгөө” гэж нэмсүгэй.
3 дугаар зүйл.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 59 дугээр зүйлийн 59.1.11 дэх заалтын “мал сүргийг өсгөн үржүүлэх,  малын удмын сан, эрүүл мэндийг хамгаалах, мал эмнэлэг, үржлийн ажлыг зохион байгуулах” гэснийг “хөдөө аж ахуйн үйлдвэрлэлийг төрөлжүүлэн хөгжүүлэх экосистемийн ээлтэй орон зайг бий болгох, малын генетик нөөц, мал, амьтны эрүүл мэндийг хамгаалах ажлыг зохион байгуулах” гэж,  35 дугаар зүйлийн 35.1.18 дахь заалтын дугаарыг “35.1.19” гэж, 60 дугаар зүйлийн 60.1.21 дэх заалтын дугаарыг “60.1.23” гэж, 63 дугаар зүйлийн 63.1.15 дахь заалтын дугаарыг “63.1.17” гэж тус тус өөрчилсүгэй.
4 дүгээр зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

ТӨСВИЙН ТУХАЙ ХУУЛЬД  ӨӨРЧЛӨЛТ ОРУУЛАХ ТУХАЙ 

1 дүгээр зүйл.Төсвийн тухай хуулийн 60 дугаар зүйлийн 60.2.8 дахь заалтын “газар тариалангийн усан хангамжийг нэмэгдүүлэх, малын эрүүл мэндийг хамгаалах, халдварт өвчнөөс урьдчилан сэргийлэх, малын чанарыг сайжруулах, гэмт халдлага, гамшгаас хамгаалах, хур тунадасны хэмжээг нэмэгдүүлэх, малын тэжээлийн ургамал тариалах, тэжээлийн нөөц бүрдүүлэх, байгаль орчныг хамгаалах, хортон мэрэгчидтэй тэмцэх,” гэснийг  “малын үүлдэр, ашиг шимийг сайжруулах, тэжээлийн ургамал тариалах, тэжээлийн нөөц бүрдүүлэх, Малчны тухай хуулийн 13.2.3-т заасны дагуу Малчны хөгжлийн санд хөрөнгө хуваарилах,” гэж өөрчилсүгэй.
2 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

ЖИЖИГ, ДУНД ҮЙЛДВЭР, ҮЙЛЧИЛГЭЭГ ДЭМЖИХ ТУХАЙ ХУУЛЬД  НЭМЭЛТ ОРУУЛАХ ТУХАЙ 

1 дүгээр зүйл.Жижиг, дунд үйлдвэр, үйлчилгээг дэмжих тухай хуулийн 8 дугаар зүйлд доор дурдсан агуулгатай 8.1.11 дэх заалт нэмсүгэй:
“8.1.11.Хөдөө аж ахуйн тухай хуулийн 18.4, 18.5, 18.6-д заасан үйлдвэрлэл, үйл ажиллагаанд дэмжлэг үзүүлэх.” 
2 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

МАЛ, АМЬТНЫ ЭРҮҮЛ МЭНДИЙН ТУХАЙ ХУУЛЬД
НЭМЭЛТ ОРУУЛАХ ТУХАЙ

1 дүгээр зүйл.Мал, амьтны эрүүл мэндийн тухай хуульд доор дурдсан агуулгатай 161 дүгээр зүйл нэмсүгэй:

“161 дүгээр зүйл.Мал, амьтны эрүүл мэндийн өөр өөр статустай бүс тогтоох

161.1.Монгол Улсын нутаг дэвсгэр дэх байгалийн саад, зохиомол болон  дэд бүтцийн байгууламжийг ашиглан мал, амьтны эрүүл мэндийн өөр өөр статустай бүс байгуулж болно.

161.2.Мал, амьтны эрүүл мэндийн өөр өөр статустай бүсийг дараах байдлаар тогтоон зарлана:

161.2.1.мал,  амьтны тодорхой нэрийн халдварт өвчний дэгдэлт, үе хөлтний шимэгчлэл сүүлийн 3 жил гараагүй, мал эмнэлгийн мэргэжлийн байгууллагаас явуулсан тандан судалгаагаар тухайн халдвар, үе хөлтний шимэгчлэл зорилтот эх сүрэгт илрээгүй тохиолдолд тухайн өвчнөөр эрүүл, тайван сум болох тухай сумын иргэдийн Төлөөлөгчийн Хурлаас гаргасан шийдвэрийг аймгийн Засаг даргын мэдүүлснээр мал, амьтны эрүүл мэндийн асуудал хариуцсан төрийн захиргааны байгууллага баталгаажуулан гэрчилгээ олгож, нийтэд зарлана.

161.2.2.тодорхой нэрийн халдварт болон үе хөлтний шимэгчлэх өвчнөөр эрүүл, тайван бүс болох тухай хэд хэдэн сумын иргэдийн Төлөөлөгчийн Хурлаас гаргасан шийдвэрийг аймгийн Засаг дарга хүлээн авч, энэ хуулийн 161.2-т заасан журмын дагуу тухайн өвчнөөр тайван, эрүүл бүсийн хилийн заагийг тогтоож, аймгийн иргэдийн Төлөөлөгчдийн Хурлаар хэлэлцүүлж, мал, амьтны эрүүл мэндийн асуудал хариуцсан төрийн захиргааны байгууллагад хүргүүлнэ.

161.2.3.мал, амьтны эрүүл мэндийн асуудал эрхэлсэн төрийн захиргааны байгууллага аймгийн Засаг даргын хүсэлтийг хүлээн авч, холбогдох бичиг баримт, мэдээллийг нягтлан шалгасны үндсэн дээр тухайн аймгийн өвчнөөр тайван, эрүүл бүс байгуулах тухай шийдвэрийг мал, амьтны эрүүл мэндийн асуудал эрхэлсэн Засгийн газрын гишүүний шийдвэрээр баталгаажуулан гэрчилгээ олгож, нийтэд зарлана.

161.2.4.тодорхой нэрийн халдварт болон үе хөлтний шимэгчлэх өвчнөөр эрүүл, тайван  болох тухай хэд хэдэн аймгийн иргэдийн Төлөөлөгчийн Хурлаас гаргасан шийдвэрийг малын эрүүл мэндийн асуудал хариуцсан төрийн захиргааны байгууллага хүлээн авч, энэ хуулийн 161.3-т заасан журмын дагуу тухайн  өвчнөөр тайван, эрүүл бүсийн хилийн заагийг тогтоолгож, мал, амьтны эрүүл мэндийн асуудал эрхэлсэн төрийн захиргааны төв байгууллагад холбогдох бичиг баримтыг бүрдүүлж хүргүүлнэ.

161.2.5.мал, амьтны эрүүл мэндийн асуудал эрхэлсэн төрийн захиргааны төв байгууллага тухайн өвчнөөр тайван бүс нутаг байгуулах тухай асуудлыг Засгийн газрын хуралдаанд хэлэлцүүлнэ. Засгийн газар Монгол Улсын нутаг дэвсгэрийн тодорхой хэсгийг хамруулан мал, амьтны тодорхой нэрийн халдварт болон үе хөлтний шимэгчлэх өвчнөөр тайван, эрүүл бүс байгуулах тухай шийдвэр гаргаж, олон улсын хэмжээнд зохих журмын дагуу зарлан мэдээлнэ.

161.2.6.мал, амьтны эрүүл мэндийн асуудал хариуцсан төрийн захиргааны байгууллага нь мал, амьтны тодорхой нэрийн өвчнөөр эрүүл тайван бүсийг тухайн халдварт өвчний эсрэг вакцин хэрэглэдэг эрүүл бүс, вакцин хэрэглэдэггүй эрүүл бүсийн аль нь болохыг ялган тодорхойлох бөгөөд энэ тухай холбогдох шатны байгууллагын шийдвэрт тодорхой тусгаж, баталгаажуулсан байна.

161.2.7.мал, амьтны тодорхой нэрийн өвчнөөр эрүүл, тайван бүсийн нутаг дэвсгэрийн хамрах хилийн заагийг өөрчлөх, шинэчлэн тогтоох, статусыг түдгэлзүүлэх, өөрчлөх асуудлыг энэ хуулийн 161.1.1, 161.1.3, 161.1.5-д заасан байгууллагууд энэ хуулийн  161.3-д заасан журмын дагуу хянан шийдвэрлэж байна.

161.3.Мал, амьтны эрүүл мэндийн өөр өөр статустай бүсийн хилийн заагийг тогтоох, түүний хугарлын цэгүүдийг тодорхойлохтой холбогдсон журмыг Засгийн газар холбогдох олон улсын байгууллагаас тогтоосон шаардлагад нийцүүлж батална.

161.4.Мал, амьтны эрүүл мэндийн өөр өөр статустай бүсэд хэрэгжүүлэх мал эмнэлэг, хорио цээрийн арга хэмжээний журмыг олон улсын холбогдох стандартад нийцүүлэн мал, амьтны эрүүл мэндийн асуудал эрхэлсэн Засгийн газрын гишүүн батална.”

2 дугаар зүйл.Энэ хуулийг Хөдөө аж ахуйн тухай хууль хүчин төгөлдөр болсон өдрөөс эхлэн дагаж мөрдөнө.

